
Р Е Ф Е Р А Т

ЗА ИЗБОР НА НАСТАВНИК ВО СИТЕ ЗВАЊА ЗА НАСТАВНО-НАУЧНАТА  
ОБЛАСТ ОРТОПЕДСКИ БОЛЕСТИ НА ФАКУЛТЕТ ЗА МЕДИЦИНСКИ 

НАУКИ ПРИ УНИВЕРЗИТЕТ „ГОЦЕ ДЕЛЧЕВ“ ВО ШТИП

Cо Одлука бр. 2002-267/3 од 15.9.2021 година донесена на 265. седница на Наставно-
научниот совет на Факултетот за медицински науки, одржана на 15.9.2021 година, 
определени сме за членови на Рецензентска комисија за избор на наставник во сите звања 
за наставно-научна област ортопедски болести (30215) на Факултетот за медицински науки 
при универзитетот „Гоце Делчев“ во Штип. 

 – д-р Зоран Божиновски – редовен професор за наставно-научната област Ортопедски 
болести, Медицински факултет - Скопје, УКИМ – претседател;

 – д-р Љупчо Каревски – редовен професор во пензија за наставно-научната област 
ортопедски болести – член;

 – д-р Константин Митев – насловен вонреден професор за наставно-научната област 
трауматологија, Факултет за медицински науки – Штип, УГД – член.

Конкурсот за овој избор беше објавен во весниците „Слободен печат” и „Коха” на 
2.9.2021 година и во предвидениот рок се пријави: доцент д-р Јасмин Циривири, вработен 
во ГОБ „8-ми Септември“ - Скопје и на Факултетот за медицински науки при Универзитет 
„Гоце Делчев” во Штип.

Врз основа на приложената документација од кандидатот, чест ни е на Наставно-
научниот совет на Факултетот за медицински науки при Универзитет „Гоце Делчев” во 
Штип да му го поднесеме следниов

И З В Е Ш Т А Ј
Биографски податоци
Доцент д-р Јасмин Циривири е роден на 11.7.1962 година во Скопје Македонија. 

Основно училиште и гимназија завршува во Скопје. Со студиите на Медицинскиот 
факултет при УКИМ во Скопје започнува по отслужување на воениот рок, во студиската 
1981/1982 година и дипломира во студиската 1987/1988 година, со просечен успех 8,8. 

Од 1989 до 1991 година волонтира на Клиниката за ортопедија при Медицинскиот 
факултет во Скопје, под менторство на проф. д-р Љупчо Серафимовски. Во  1991 година 
се вработува како доктор на пракса во тогашната Воена болница на Министерството 
за одбрана, сегашна „8-ми Септември“.  До 1992 година д-р Циривири поминува општа 
медицинска пракса. Во март истата година станува управник на Воената амбуланта за 
семејна медицинска пракса за воената област Тетово. Семејната медицинска пракса за 
војниците, старешините и членовите на нивните семејства во воената област – Тетово 
ја врши до септември 1995 година, кога започнува со специјализацијата на Клиниката 
за ортопедија на Медицинскиот факултет пру УКИМ во Скопје. По завршувањето на 
специјализацијата по ортопедија, во декември 1999 година,  д-р Јасмин Циривири работи 
како ортопедски хирург на Одделот за ортопедија и трауматологија во Воената болница 
во Скопје.

Во август 2001 година д-р Јасмин Циривири е поставен за началник на Одделението за 
трауматологија во Одделот за ортопедска и трауматолошка хирургија во Воената болница 
во Скопје. Во мај 2007 година е назначен за началник на целиот Оддел за ортопедија и 
трауматологија во Воената болница во Скопје. 

Притоа, тој работи на планирање, организирање, раководење, координација на 
процесите на лекарските прегледи, дијагностика, начини на лекување преку конзервативни 
третмани и хируршки интервенции, методи на постоперативни третмани на Одделот, сѐ до 
август 2017 година, кога е именуван за началник на хируршките одделенија во ГОБ „8-ми 
Септември“ - Скопје, позиција на која е сѐ уште.

За време на здравствената криза поради светската пандемија од ковид-19,  од март 
2019 година и тековно, д-р Јасмин Циривири е назначен и за координатор на Ковид 
центарот во ГОБ „8-ми Септември“ - Скопје, преку кој се згрижени и  третирани илјадници 
пациенти заразени од корона вирусот. За цело времетраење на вонредната состојба поради 
пандемијата до ковид-19, д-р Циривири е активно вклучен во организирањето на работата 
во целата болница, во планирањето на оперативните третмани на хируршките одделенија, 
распоредувањето на персоналот, утврдувањето на протоколите за заштита од ковид, како 
и на протоколите за лекување, како и активно учество во секојдневното функционирање 
на Центарот и на болницата во услови на пандемија.

Докторската дисертација на тема „Третман во две фази на инфицирани ендопротези 
на колк и колено со примена на антибиотски спејсер“ ја одбранува на во септември 2016 
година и се стекнува со звањето доктор на медицински науки.

Стручна дејност
Како член на Редакцискиот одбор на Acta Оrtopedica et Traumatologica Мacedonica на 

МАДОТ – Македонско друштво на ортопеди и трауматолози активно учествува во повеќе 
организациски комитети за секој настан кој е во организација на МАДОТ. 

Функцијата секретар на Друштвото ја врши од септември 2021 година.
Во 2019 година е претседател на Комисијата за полагање на испит за проверка на 

стручни знаења и способности при Лекарската комора на Република Македонија. 
Како дел од активностите на Проектот на проф. д-р Javad Parvizi за поставување на 

протокол за дијагноза и лекување на инфекции на имплантирани ендопротези, избран е 
за член на меѓународниот консензус (еден од 400 претставници ортопедски-хирурзи) за 
донесување нови протоколи-процедури во третманот на оваа сложена компликација во 
2019 година.

Од 2018 г. е член на Комсијата за лекување на воени инвалиди на Република Северна 
Македонија, формирана од  Министерството за труд и социјална заштита.

Вештак е во Државен завод за судски вештачења од областа на ортопедијата и 
трауматологијата, од 2014 година.

Во септември 2010 година д-р Циривири се здобива со лиценца на De Puy Institute во 
Германија, за инструктор за ревизија на имплантирани ендопротези на колк и колено.

Наставна дејност
На 16.3.2017 година, со Одлука 2002-84/85 Наставно-научниот совет на Факултетот 

за медицински науки при Универзитетот „Гоце Делчев“ во Штип, го избира д-р Јасмин 
Циривири за доцент за наставно -научната област ортопедија со трауматологија.

Научна дејност
Едукацијата на д-р Циривири започнува веднаш по неговата специјализација. Тој 

учествува со свои трудови, но и како слушател, на бројни работилници, стручни секции и 
настани од научно-едукативен карактер, почнувајќи од 2001 г., па сѐ до денес. 

Има неколку едукативни престои во реномирани центри во Европа и САД, од кои 
најзначајни се едукацијата за минимално инвазивен преден пристап на колк во специјалната 
ортопедска болница во Валдотра - Словенија и Рим - Италија, едукација за аугментација 
на колк во Artrex Institute - Германија, едукација за хирургија на колк и колено во 
Военомедицинската академија на Турција и на Американската академија за ортопедска 
хирургија, потоа во Австрија и сл. Присуствува и како едукатор активно учествува во 
неколку обуки во земјава и на Балканот кои се однесуваат на хирургијата на колк и колено.

Бил организатор на голем број едукации за ортопедија во земјава, наменети за лекари 
специјалисти: ортопеди, медицински сестри и физиотерапевти.

Законски услови кои треба да ги исполнува кандидатот за избор во звање 
вонреден професор:

Општи услови
1. Остварен просечен успех од 8,8 на студиите од прв циклус на Медицинскиот факултет 

при Универзитет „Св. Кирил и Методиј“ - Скопје; 
2. Доктор на науки од областа на медицината - докторската дисертација на тема „Третман 

во две фази на инфицирани ендопротези на колк и колено со примена на антибиотски 
спејсер“, одбранета на Медицинскиот факултет при Универзитетот „Св.Кирил и 
Методиј“ - Скопје на 13.9.2016 година.

3. Со Одлука бр. 2002-84/85 од 16.3.2017 година на Наставно-научниот совет на 
Факултетот за медицински науки при Универзитет „Гоце Делчев“ во Штип е избран 
за наставник во насловно звање доцент за наставно-научната област ортопедија со 
трауматологија на Факултетот за медицински науки при Универзитет „Гоце Делчев“ 
во Штип, за период од 4 години.

4. Објавени 5 (пет) научноистражувачки трудови во соодветната област во меѓународни 
научни списанија или меѓународни научни публикации во последните 5 години.

5. Познaвање на 1 странски јазик – англиски. 
6. Демонстрирана способност за изведување високообразовна дејност; во изминатиот 

период д-р Циривири беше вклучен како наставник – доцент во наставата по 
предметите Ортопедија со трауматологија и Прва медицинска помош. Доцент д-р 
Јасмин Циривири беше член на комисии за одбрана на повеќе дипломски трудови, 
како и член на комисии за одбрана на специјалистички испит (4). 

Посебни услови 
Листа на научноистражувачки трудови во соодветната област во меѓународни 

научни списанија или меѓународни научни публикации во последните 5 години

Бр. Автор Наслов на трудот Списание

Години на 
излегување 

на 
списанието

1. 

Jasmin Ciriviri, 
Zoran Nestorovski, 

Darko Talevski, Tode 
Vranishkovski, Hristijan 

Kostov

Treatment of acetabular 
defects with porous metal 
augments in revision hip 

surgery

CONTRIBUTIONS. Sec. of 
Med. Sci.,XL,2,2019,  ISSN 
1857-9345,UDC 616,718-
089.843(497,7)”2015/2017

2019

2.
H Kostov, A. Dimovska-

Gavrilovska,A. 
Gavrilovski, J. Ciriviri 

Patient with Ancylosing 
Spondylitis-Bechterew 
disease and fracture of 
C4-C5 with primarly 

quadriplegia

MEDICUS
ISSN 1409-6366, UDC 61 

Vol-24(2)-2019
2019

3. H. Kostov, T. 
Vranishkoski, J. Ciriviri

One-Level Lumbar 
Spondylosis

Мак.Мед. Преглед 2019; 
73(1):9-14 2019

4.
H Kostov, A. Dimovska-

Gavrilovska,A. 
Gavrilovski, J. Ciriviri

Managing of AC 
dislocation Grade III or 
IV with surgical tight 

rope system treatment, a 
retrospective study in the 
period of 2015 to 2018

MEDICUS
ISSN 1409-6366, UDC 61 

Vol-24(1)-2019
2019

5. T. Vranishkovski, H. 
Kostov, J. Ciriviri

Giant cell tumor of the 
lumbar spine-one case 

report

MEDICUS
ISSN 1409-6366, UDC 61 

Vol-24(3)-2019 
2019

Наставно-образовна и научноистражувачка дејност
По објавениот Конкурс за избор на наставник во насловно звање доцент во 2016 година, 

кандидатот е избран за доцент за наставно-научната област Ортопедија со трауматологија 
на Факултетот за медицински науки при Универзитет „Гоце Делчев“ во Штип, со Одлука 
бр. 2002-84/85 од 16.3.2017 година. 

Во периодот по изборот, доцент д-р Јасмин Циривири предавал на студиските 
програми: Општа медицина и Стручните студии за медицински сестри физиотерапевти, на 
следниве предмети:
–– Ортопедија
–– Прва медицинска помош.

Учествувал како член на Комисија за одбрана на дипломски трудови (>5 пати), како 
член на Комисија за полагање на специјалистички испит (4), 

Ментор е на 7 лекари на специјализација по ортопедија на Факултетот за медицински 
науки при Универзитет „Гоце Делчев“ во Штип, а вклучен е во едукација на лекарите 
специјализанти.

Листа на трудови и активности од реализирана наставно-образовна и 
научноистражувачка дејност на доцент д-р Јасмин Циривири во последните 5 години:

I. Научен труд објавен во меѓународно научно списание: 
1. Jasmin Ciriviri, Zoran Nestorovski, Darko Talevski, Tode Vranishkovski, Hristijan 

Kostov- Treatment of acetabular defects with porous metal augments in revision hip 
surgery- CONTRIBUTIONS. Sec. of Med. Sci.,XL,2,2019 ISSN 1857-9345,UDC 616,718-
089.843(497,7)”2015/2017

Во трудот се прикажани резултати од третман на коскени ацетабуларни дефекти 
третирани со порозен метален аугмент (надградба). Јасно се дефинирани индикациите 
кога се користат аугментациите при ревизија на колк, кои се предностите од неговата 
апликација, хируршката техника која се користи за апликација на метални аугменти, 
како и постоперативното следење на резултатите со јасно укажување на предноста 
на користење на оваа техника споредбено со други начини на лекување на коскените 
дефекти на ацетабуларната јама по олабавување на претходно имплантирана ендопротеза 
со последица на големи коскени дефекти. Анализата покажува солидни радиографски и 
клинички резултати со добро коскено враснување на металниот аугмент и добра стабилност. 
Анализирани се 37 оперативно лекувани пациенти во период од 2015-2017 година.

2. H Kostov, A. Dimovska-Gavrilovska,A. Gavrilovski, J. Ciriviri, Patient with Ancylosing 
Spondylitis-Bechterew disease and fracture of C4-C5 with primarly quadriplegia, MEDICUS 
ISSN 1409-6366, UDC 61 Vol-24(2)-2019

Во трудот е објаснет пристапот кон дијагноза и третман на фрактура на четвртиот 
и петтиот цервикален прешлен по спортска траума. Непосредно по повредата се јавува 
квадриплегија. По дијагностицирање на повредата е преземен третман со заден пристап 
заради придружната Бехтерова состојба и компресија на медулата од задна страна, објаснет 
е начин на интубација и оперативната техника за стабилизација на повредата. 

3. H. Kostov, T. Vraniskoski, J. Ciriviri, One-Level Lumbar Spondylosis, Мак.Мед. 
Преглед 2019; 73(1):9-14

Во трудот се прикажани предноста и недостатоците на конзервативниот метод 
и оперативниот третман. Прикажан е случај на асиметрична унилатерална лумбална 
спондилоза на едно ниво кај 15-годишно девојче. Пациентката е третирана хируршки со 
задна фузија на ниво Л5-С1 со користење на коскен графт од илијачна коска. Резултат на 
овој репорт е дека со оперативниот третман настанува брзо и стабилно смирување на болката 
со сочувана функционалност на лумбалниот сегмент. Третманот обезбедува обезболување 
и превенција од понатамошни повреди на лумбалниот сегмент, земајќи ги предвид и двата 
фактори кои играат улога во патогенезата-генетскиот фактор и механичкиот фактор на 
лумбалниот сегмент. 

4. H Kostov, A. Dimovska-Gavrilovska,A. Gavrilovski, J. Ciriviri , Managing of AC 
dislocation Grade III or IV with surgical tight rope system treatment, a retrospective study in the 
period of 2015 to 2018 MEDICUS ISSN 1409-6366, UDC 61 Vol-24(1)-2019,

Во овој труд е прикажан оперативниот третман на акромиоклавикуларна дијастаза 
со методата Tight rope-нерсорптивен конец посебно наменет за ваков вид на повреда. 
Трудот опфаќа серија од 32 пациенти оперативно лекувани во период од 2015 до 2018 год. 
Постоперативно се следени една год. по оперативниот зафат. Опишани се индикациите 

за оваа интервенција, минимално инвазивната хируршка техника во третманот, 
предностите на ваквиот третман без потреба за втора оперативна интервенција за вадење 
на остеосинтетскиот материјал и брзата постоперативна рехабилитација проследени преку 
Dash и VAS скоровите.

5. T. Vranishkovski, H. Kostov, J. Ciriviri, Giant cell tumor of the lumbar spine-one case 
report, MEDICUS ISSN 1409-6366, UDC 61 Vol-24(3)-2019   

Во трудот е прикажана клиничката слика на овој бенигни но агресивен тумор со 
непредвидлив исход. Опишани се начинот на дијагностицирање, оперативната техника на 
отстранување на туморската маса и начинот на стабилизација на прешленските тела по 
отстранувањето на туморот. Во заклучокот е наведено дека единствен ефективен начин 
на лекување е оперативниот третман со минуциозна хируршка техника и постоперативно 
следење за евентуални рани компликации и рецидив на туморот.

II. Трудови со оригинални научни резултати објавени во зборник од трудови на 
научен собир:

6. J.Ciriviri, D. Talevski, Z. Nestorovski, T. Vranishkovski, L. Kocev.: Treatment 
of acetabular defects with porous metal augments in revision hip surgery. Abstract book, IV 
Congress of MAOT with international participation.26-29.04.2018 Ohrid, Macedonia

Во трудот се опфатени 34 пациенти лекувани оперативно, заради олабавување на 
едната или двете компоненти на имплантирани ендопротези на колк кај кои настанал голем 
ацетабуларен дефект и истиот е оперативно лекуван со надградба од порозен метал. Опишан 
е начинот на дијагностицирање на дефектот, оперативната техника која е применета во 
лекувањето и постоперативниот период на следење на резултатите според Харис-Хип 
скорот. Наведено е како заклучок дека оваа метода на лекување овозможува добра и брза 
стабилизација на ацетабуларната компонента со враснување на порозниот материјал во 
коскеното ткиво и стабилно оптоварување на оперираниот екстремитет.

7. J.Ciriviri,  Z. Nestorovski, T. Vranishkovski, N. Petkov, D. Talevski, L. Kocev: Two 
stage revision surgery for infected hip and knee endoprothesis using antibiotics spacer. Abstract 
book, IV Congress of MAOT with international participation 26-29.04.2018 Ohrid, Macedonia

Во трудот се опфатени 50 пациенти кај кои настанала инфекција како компликација 
на имплантирани ендопротези на колк и колено. Опишан е третманот во две фази на 
лекување со употреба на антибиотски спејсер од сопствено производство во првата фаза на 
лекување и дефинитивниот третман си имплантирање на ревизиони ендопротези. Трудот 
ја опфаќа целокупната евалуација на предоперативниот и постоперативниот третман со 
примена на протокол за дијагноза и лекување. Објавено е солидно постоперативно следење 
на резултатите од аспект на успех во излекувањето на инфекцијата и функционалниот 
аспект на третманот.

8. J.Ciriviri, D. Talevski, Z. Nestorovski, N. Petkov. Treatment of loosening on 
implants components in revision hip surgery. Book of abstracts, II Congress of ortоpedics and 
traumatology of Bosnia and Hercegovina with international participation. 27-28.septembеr 
2018, Mostar, Bosnia and Hercegovina.

Во трудот се опфатени 52 пациенти, лекувани оперативно, заради олабавување на 
едната или двете компоненти на имплантирани ендопротези на колк кај кои настанал голем 
коскен дефект и истиот е оперативно лекуван. Опишан е начинот на дијагностицирање 
на дефектот, оперативната техника која е применета во лекувањето и постоперативниот 
период на следење на резултатите според Харис-Хип скорот. Наведено е како заклучок 
дека оваа метода на лекување овозможува добра и брза стабилизација на компонентите 
од ревизионите ендопротетски материјали со враснување на порозниот материјал во 
коскеното ткиво и стабилно оптоварување на оперираниот екстремитет.

9. J.Ciriviri, D. Talevski, Z. Nestorovski, T. Vranishkovski, L. Kocev. Treatment of 
acetabular defects with porous metal augments in revision hip surgery. Abstract book, First 
AMOT Congres with international participation. Hotel Splendid, Bechici. 26-28 September 
2019 Becici, Monte Negro.

Во трудот се опфатени 42 пациенти, лекувани оперативно, заради олабавување на 
едната или двете компоненти на имплантирани ендопротези на колк кај кои настанал 
голем ацетабуларен дефект и истиот е оперативно лекуван со надградба од порозен 

метал. Опишан е начинот на дијагностицирање на дефектот, оперативната техника која 
е применета во лекувањето и постоперативниот период на следење на резултатите според 
Харис-Хип скорот.

III. Пленарно предавање на научен собир: 
10.  J. Ciriviri Distal Humeral Fractures. AO Trauma Course Europe and Southern Africa, 

Skopje, Macedonia 27-28 October 2017
Презентацијата се однесува на повреди на дисталниот дел на хумерусот, механизам 

на повреда, дијагноза, класификација и конзервативен и оперативен третман. Воедно е и 
едукатор на група од десет слушатели за теоретски апликативен пристап на третманот на 
повредите во предел на лакотот. 
11.  J. Ciriviri Plato-tibial Fractures. AO Trauma Course Europe and Southern Africa, 

Skopje,Macedonia. 23-24 November 2018
Презентација на класификација на фрактури на проксимален дел на тибиа со осврт на 

клиничката слика, дијагнозата и третманот на повредите во зависност од класификацијата 
на повредата согласно со АО класификација. Воедно е и едукатор на група од десет 
слушатели на курсот за теоретски и апликативен третман на повреди на калканеус.

12. J. Ciriviri CEE Experts meeting with prof. Barett, Johnson-Johnson Iinstitute. 
Online October 14th 2020. 

Презентацијата се однесува на оперативно лекување на комплицирана гонартроза 
со примена на примарна ендопротеза. Прецизно е објаснета хируршката техника со 
сите предизвици кои  се јавиле за време на оперативниот третман и презентација на 
постоперативниот рендгенолошки и клинички резултат. Курсот е одржан за 50 слушатели 
искусни хирурзи во оваа област.

IV. Секциско предавање на научен собир:
13. Ј.Циривири,  „Третман на остеопоротични фрактури”- Секциски состанок 

на Македонското друштво на ортопеди и трауматолози и македонската асоцијација за 
применета дензитометрија Современ тераписки пристап кон најчестите фрактури на 
колкот во ортопедската пракса. Штип, 19.10.2018 г.

14. Ј. Циривири,  „Интердисциплинарен и мултимодален концепт во третман на 
болка“ - Секциски состанок на Македонска ревматолошка асоцијација и македонска 
асоцијација на ортопеди и трауматолози, Скопје, 22.11.2018 г.

15.Ј.Циривири, „Артропластика на долен екстремитет” - Секциски состанок на 
Македонското здружение за ортопедија и трауматологија, Скопје, 26.2.2020 г.

16. Ј. Циривири, „Третман на болка - Наука или уметност” - Секциски состанок на 
Македонско друштво на ортопеди и трауматолози, Здружение на физијатри на Македонија 
и Македонска ревматолошка асоцијација, Скопје, 24 февруари 2021 г.

17. Ј. Циривири, „Тромбопрофилакса кај ортопедски и трауматолошки пациенти“- 
Секциски состанок на македонското друштво на ортопеди и трауматолози. 23.9.2021 г.

V. Член на Научен одбор на научен собир (4. Конгрес на ортопеди и трауматолози 
на Македонија)

Листа на трудови и активности од остварената стручно-апликативна и 
организациско-развојна дејност на доцент д-р Јасмин Циривири

I. Скрипта по ортопедија со трауматологија:
Автор Ј. Циривири, 2021
Скриптата е напишана на 111 страници во А4 формат, лекторирана, рецензирана и 

одобрена од Наставно-научниот совет на Медицинскиот факултет во Штип. Во почетниот 
дел  е прикажан историскиот развој на ортопедијата, потоа се опфатени најчестите поглавја 
од ортопедските заболувања кај возрасните и во детска возраст, нивната клиничка слика, 
посебни тестови на испитување, специфични инвестигации, дијагноза и современ третман.

II. Практикум по ортопедија со трауматологија
Автор Ј. Циривири, 2020(1)
Во практикумот се опишани најчестите тестови од клиничкиот преглед, распоредени 

по системи кои овозможуваат иницијални сознанија за ортопедскиот статус кај болен или 
повреден пациент. Исто така, опишани се и современите дијагностички процедури кои ја 
помагаат дијагнозата на ортопедска болест или повреда. Практикумот е напишан на 36 
страници во боја, поседува цртежи и слики кои значително го потпомагаат објаснувањето 
во текстот. Истиот е рецензиран и одобрен од Наставно-научниот совет на Медицинскиот 
факултет во Штип. 

III. Инструктор на „Johnson-Johnson Institute” за Југоисточна Европа за 
имплантација на ендопротези на колк и колено

 Доцент д-р Јасмин Циривири е едукатор од 2019 година за „Hand on Hand surgery” на 
Џонсоновиот институт за Југоисточна Европа. Два пати во годината обучува специјалисти 
по ортопедија за имплантација на колк и колено. Обуката е дводневна, со присуство на 
двајца специјалисти кои присуствуваат на 4 оперативни интервенции и теоретски предавања 
за индикациите и хируршката техника во лекувањето.

IV. Член на Редакцискиот одбор на Acta Оrtopedica et Traumatologica Мacedonica 
на МАДОТ – Македонско друштво на ортопеди и трауматолози активно учествува во 
повеќе организациски комитети за секој настан кој е во организација на МАДОТ. 

V. Функцијата секретар на Друштвото ја врши од септември 2021 година.
VI. Во периодот 2019 година бил претседател на Комисијата за полагање на испит 

за проверка на стручни знаења и способности при Лекарската комора на Република 
Македонија. 

VII. Како дел од активностите на проектот на проф. д-р Javad Parvizi за поставување 
на протокол за дијагноза и лекување на инфекции на имплантирани ендопротези, избран 
е за член на Меѓународниот консензус (еден од 400-ната претставници ортопедски-
хирурзи) од целиот свет за донесување нови протоколи-процедури во третманот на оваа 
сложена компликација во 2019 година.

VIII.          Од 2018 е член на Комисијата за лекување на воени инвалиди на 
Република Северна Македонија, формирана од Министерството за труд и социјална 
заштита.

IX. Вештак е во Државен завод за судски вештачења од областа на ортопедијата и 
трауматологијата, од 2014 година.

         

ЗАКЛУЧОК И ПРЕДЛОГ

Врз основа на анализа на целокупната доставена документација, како и врз основа на 
личното познавање на кандидатот, Рецензентската комисија е едногласна во оценката дека 
со целокупната своја досегашна работа доцент д-р Јасмин Циривири, вработен во ГОБ „8-
ми Септември“, има голем придонес во наставно-образовната, научноистражувачката и 
стручно-апликативната дејност и ги исполнува сите законски услови за избор во звањето 
вонреден професор за наставно-научната област ортопедски болести.

Согласно со претходно изнесеното, како и во согласност со Законот за високо 
образование, Правилникот за посебните услови и постапката за избор во наставно-научни, 
научни, наставно-стручни и соработнички звања на Универзитет „Гоце Делчев” – Штип, 
Комисијата со особено задоволство му предлага на Наставно-научниот совет на Факултетот 
за медицински науки да го избере доцент д-р Јасмин Циривири во звање вонреден професор 
за наставно-научната област ортопедски болести на Факултетот за медицински науки при 
Универзитет „Гоце Делчев” во Штип.

РЕЦЕНЗЕНТСКА КОМИСИЈА

Д-р Зоран Божиновски, редовен професор, претседател, с.р.
Д-р Љупчо Каревски, редовен професор, член, с.р.
Д-р Константин Митев, насл. вонреден професор, член, с.р.

ТАБЕЛА НА АКТИВНОСТИ КОИ СЕ БОДУВААТ ПРИ ИЗБОР ВО ЗВАЊЕ
вонреден професор д-р Јасмин Циривири

Р.бр. Наставно-образовна дејност Поени
1 Избор во звање доцент                            30

Вкупно 30

Р. бр. Научноистражувачка дејност и стручно-
уметнички активности

Поени
Во земјава Во странство

број поени број поени вкупно

4

Научен труд објавен во меѓународно научно 
списание (прв автор, втор автор, останати 
автори) ( 9/6/3)
Труд под реден број  1 -  прв автор:
Трудови под реден број  2, 3, 4 и 5 - останати 
автори

1 Х 9 = 9
4 х 3 = 12

21

5

Труд со оригинални научни резултати, објавен 
во зборник на трудови на научен собир
Во земјава - Трудови под реден број  6 и 7                                    
Во странство - Трудови под реден број  8 и 9

 2 х 2 = 4
2 х 3 = 6 10

6
Пленарно предавање на научен собир
Дома - под реден број 10 и 11
Странство - под реден број 12       2 х 3 = 6       1 х 6 = 6     12

7 Секциско предавање на научен собир
Дома -под реден број 13, 14, 15, 16 и 17       5 х 2 = 10 10

10 Одбранета докторска дисертација 8 8

11 Одбранет постдокторски труд или
одбранета специјализација 6 6

16 Член на уредувачки одбор на научно списание 
(СЦИ/ЦА/останати) 2 2

19 Претседател на организациски или научен 
одбор на научен собир           2 2

23 Студиски престој во странство 8 8
24 Рецензент на научен труд 8 х 1,5 = 12 12

Вкупно 91

Р. бр. Стручно-апликативна дејност и 
организациско-развојна дејност

Поени
Во земјава Во странство

број поени број поени вкупно
13 Учесник во научен проект 1 х 8 8
16 Изработен и рецензиран програмски пакет 1 х 6 6
26 Раководител на катедра/оддел/центар 3 3
27 Член на универзитетски или владини тела 2 х 5 10
29 Член на институтски орган, комисија 2 х 2 4

Вкупно 31
ВКУПНО БОДОВИ ОД СИТЕ ОБЛАСТИ 152 бода


